
პროექტი 

 

ქალაქ ბათუმის მუნიციპალიტეტის საკრებულოს 

დადგენილება № 

2023 წლის  ---  ივნისი, ქალაქი  ბათუმი 

 

„ქალაქ ბათუმის მუნიციპალიტეტის ტერიტორიაზე ვიდეოფირზე ან/და ფოტოფირზე 

დაფიქსირებულ ადმინისტრაციული სამართალდარღვევის ფაქტზე გამოწერილი 

საჯარიმო ქვითრის საჯაროდ გამოქვეყნების წესის დამტკიცების შესახებ“ ქალაქ ბათუმის 

მუნიციპალიტეტის საკრებულოს  2021 წლის 26 თებერვლის №4 დადგენილებაში 

ცვლილების შეტანის შესახებ 

„ნორმატიული აქტების შესახებ“ საქართველოს ორგანული კანონის მე-20 მუხლის მე-

4 პუნქტის შესაბამისად, ქალაქ ბათუმის მუნიციპალიტეტის საკრებულო ა დ გ ე ნ ს : 

 

მუხლი 1   

„ქალაქ ბათუმის მუნიციპალიტეტის ტერიტორიაზე ვიდეოფირზე ან/და 

ფოტოფირზე დაფიქსირებულ ადმინისტრაციული სამართალდარღვევის ფაქტზე 

გამოწერილი საჯარიმო ქვითრის საჯაროდ გამოქვეყნების წესის დამტკიცების შესახებ“ 

ქალაქ ბათუმის მუნიციპალიტეტის საკრებულოს  2021 წლის 26 თებერვლის №4 

დადგენილებაში  (გამოქვეყნების წყარო: საქართველოს საკანონმდებლო მაცნე, 

www.matsne.gov.ge გამოქვეყნების თარიღი: 01/03/2021 სარეგისტრაციო კოდი: 

010250050.35.132.016509)  შევიდეს ცვლილება და დადგენილებით დამტკიცებული „ქალაქ 

ბათუმის მუნიციპალიტეტის ტერიტორიაზე ვიდეოფირზე ან/და ფოტოფირზე 

დაფიქსირებულ ადმინისტრაციული სამართალდარღვევის ფაქტზე გამოწერილი 

საჯარიმო ქვითრის საჯაროდ გამოქვეყნების წესი“-ს მე-3 მუხლის პირველი პუნქტი 

ჩამოყალიბდეს შემდეგი რედაქციით: 

„1. პირისათვის საჯარიმო ქვითრის განმეორებით ჩაუბარებლობის შემთხვევაში, 

ა(ა)იპ „ბათუმის მუნიციპალური ინსპექცია“ საჯარიმო ქვითარს დაუყოვნებლივ აქვეყნებს 

საჯაროდ, ოფიციალურ ვებგვერდზე - „inspection.batumi.gov.ge“, შესაბამის ველში.“. 

მუხლი 2  

დადგენილება ამოქმედდეს 2023  წლის 01 ივლისიდან. 

 

 

ქალაქ ბათუმის მუნიციპალიტეტის   

საკრებულოს თავმჯდომარე                                                               რამაზ ჯინჭარაძე 

 

 

 

 



 

განმარტებითი ბარათი 

 

პროექტის სახელწოდება და სათაური 

 

„ქალაქ ბათუმის მუნიციპალიტეტის ტერიტორიაზე ვიდეოფირზე ან/და ფოტოფირზე 

დაფიქსირებულ ადმინისტრაციული სამართალდარღვევის ფაქტზე გამოწერილი 

საჯარიმო ქვითრის საჯაროდ გამოქვეყნების წესის დამტკიცების შესახებ“ ქალაქ ბათუმის 

მუნიციპალიტეტის საკრებულოს  2021 წლის 26 თებერვლის №4 დადგენილებაში 

ცვლილების შეტანის შესახებ“ ქალაქ ბათუმის მუნიციპალიტეტის საკრებულოს 

დადგენილების პროექტი 

 

ა) ქალაქ ბათუმის  მუნიციპალიტეტის საკრებულოს დადგენილების პროექტის 

(შემდგომში-პროექტი) მიღების (გამოცემის) მიზეზი და მისი ძირითადი 

დამახასიათებელი ნიშნები:   

 

ქალაქ ბათუმის მუნიციპალიტეტის საკრებულოს 2021 წლის 26 თებერვლის №4 

დადგენილებით დამტკიცებული იქნა  „ქალაქ ბათუმის მუნიციპალიტეტის ტერიტორიაზე 

ვიდეოფირზე ან/და ფოტოფირზე დაფიქსირებულ ადმინისტრაციული სამართალდარ-

ღვევის ფაქტზე გამოწერილი საჯარიმო ქვითრის საჯაროდ გამოქვეყნების წესი, 

რომლითაც განისაზღვრა ვიდეოფირზე ან/და ფოტოფირზე დაფიქსირებულ ადმინის-

ტრაციული სამართალდარღვევევის ფაქტზე გამოწერილი საჯარიმო ქვითრის საჯაროდ 

გამოქვეყნებასთან დაკავშირებულ პროცედურები, აგრეთვე ამ წესის აღსრულების მიზნით, 

ა(ა)იპ „ბათუმის მუნიციპალური ინსპექცია“-ს მიერ განსახორციელებელ ღონისძიებები. 

 

წესის მე-3 მუხლის პირველი პუნქტის თანახმად:  პირისათვის საჯარიმო ქვითრის 

განმეორებით ჩაუბარებლობის შემთხვევაში, ა(ა)იპ „ბათუმის მუნიციპალური ინსპექცია“ 

საჯარიმო ქვითარს დაუყოვნებლივ აქვეყნებს საჯაროდ, ოფიციალურ ვებგვერდზე – 

„batumitransport.ge“, შესაბამის ველში.  

დღეის მდგომარეობით შექმნილია ა(ა)იპ ბათუმის მუნიციპალური ინსპექციის ვედგვერდი  

„inspection.batumi.gov.ge“, სადაც  განთავსებულია ინფორმაცია დაჯარიმებულ პირთა 

შესახებ.  მიზანშეწონილია აღნიშნულ ვებვერდზე  გამოქვეყნდეს ასევე ვიდეოფირზე ან/და 

ფოტოფირზე დაფიქსირებულ ადმინისტრაციული სამართალდარღვევევის ფაქტზე 

გამოწერილი საჯაროდ გამოსაქვეყნებელი  საჯარიმო ქვითრები, რისთვისაც საჭიროა 

დადგენილებით დამტკიცებული წესის მე-3 მუხლის პირველ პუნქტში შესაბამისი 

ცვლილების შეტანა. 

          

ბ)  იმ შედეგების საფინანსო-ეკონომიკური გაანგარიშება, რასაც გამოიწვევს პროექტის 

მიღება (გამოცემა):  

დადგენილების ამოქმედებისთვის დამატებითი საბიუჯეტო სახსრები საჭირო არ 

არის.  

 

გ)  ბავშვის უფლებრივ მდგომარეობაზე ზეგავლენის შეფასება, რასაც გამოიწვევს 

პროექტის მიღება (გამოცემა): 



დადგენილებისამოქმედება არ მოახდენს ზეგავლენას ბავშვთა უფლებრივ მდგომარე-

ობაზე. 

 

დ) დადგენილების პროექტის მიმართება საქართველოს კონსტიტუციას და მოქმედ 

კანონმდებლობისადმი: 

დადგენილების პროექტი არ ეწინააღმდეგება საქართველოს კონსტიტუციას და 

საქართველოში მოქმედ კანონმდებლობას. 

 

ე) დადგენილების  პროექტის  ავტორი: 

ა(ა)იპ ,,ბათუმის მუნიციპალური ინსპექცია". 

 

ვ) დადგენილების პროექტის ინიციატორი: 

ქალაქ ბათუმის მუნიციპალიტეტის მერი. 

 

ზ) განმარტებითი ბარათის მომზადებაზე უფლებამოსილი პირის თანამდებობა, 

სახელი, გვარი და ხელმოწერა: 

 

 

 

 

ა(ა)იპ „ბათუმის მუნიციპალური ინსპექციის“  

სამართლებრივი უზრუნველყოფისა და ადამიანური  

რესურსების მართვის განყოფილების უფროსი     ლაშა მამულაძე 

 


